
  

 

11738/26     

 ORG.1.F  GA 
 

 

 
Comhairle an 
Aontais Eorpaigh 

 

 

An Bhruiséil, 10 Iúil 2026 
(OR. en) 

 
 

11738/26 
 

 
 

 
STAT 8 
FIN 1044 

 

 

 

 

NÓTA CLÚDAIGH 

ó: Ardrúnaí an Choimisiúin Eorpaigh, arna s(h)íniú ag Martine DEPREZ, 
Stiúrthóir 

dáta a fuarthas: 8 Iúil 2026 

chuig: Thérèse BLANCHET, Ardrúnaí Chomhairle an Aontais Eorpaigh 

Uimh. an doic. ón 
gCoim.: 

COM(2026) 349 final 

Ábhar: TUARASCÁIL ÓN gCOIMISIÚN CHUIG PARLAIMINT NA hEORPA 
AGUS CHUIG AN gCOMHAIRLE 
Tuarascáil 2019-2024 ar staid airgeadais na scéime um árachas 
dífhostaíochta le haghaidh iar-chomhaltaí den fhoireann shealadach nó 
iar-bhaill foirne ar conradh agus iar-chúntóirí parlaiminteacha atá 
dífhostaithe i ndiaidh fhoirceannadh a seirbhíse in institiúid de chuid an 
Aontais Eorpaigh 

 

Gheobhaidh na toscaireachtaí i gceangal leis seo doiciméad COM(2026) 349 final. 

 

Faoi iamh: COM(2026) 349 final



 

GA   GA 

 

 

 
AN COIMISIÚN 
EORPACH  

An Bhruiséil, 8.7.2026  
COM(2026) 349 final 

 

TUARASCÁIL ÓN gCOIMISIÚN CHUIG PARLAIMINT NA hEORPA AGUS 

CHUIG AN gCOMHAIRLE 

Tuarascáil 2019-2024 ar staid airgeadais na scéime um árachas dífhostaíochta le 

haghaidh iar-chomhaltaí den fhoireann shealadach nó iar-bhaill foirne ar conradh agus 

iar-chúntóirí parlaiminteacha atá dífhostaithe i ndiaidh fhoirceannadh a seirbhíse in 

institiúid de chuid an Aontais Eorpaigh 

 



   

 

1 
 

TUARASCÁIL ÓN gCOIMISIÚN CHUIG PARLAIMINT NA hEORPA AGUS CHUIG 

AN gCOMHAIRLE 

Tuarascáil 2019-2024 ar staid airgeadais na scéime um árachas dífhostaíochta le 

haghaidh iar-chomhaltaí den fhoireann shealadach nó iar-bhaill foirne ar conradh agus 

iar-chúntóirí parlaiminteacha atá dífhostaithe i ndiaidh fhoirceannadh a seirbhíse in 

institiúid de chuid an Aontais Eorpaigh 

 

1. Eolas cúlra ......................................................................................................................... 2 

1.1 Struchtúr na tuarascála ............................................................................................... 2 

2. An Creat Reachtach ............................................................................................................. 4 

2.1 An Creat Dlíthiúil ...................................................................................................... 4 

2.2. Tuairisc ar an scéim ......................................................................................................... 4 

3. Staid Airgeadais agus Iarmhéid Airgid an Chiste Dífhostaíochta 2019-2024 ................ 6 

3.1 Iarmhéid airgid: torthaí oibriúcháin agus iarmhéideanna carntha 2019-2024 ................. 6 

3.2 Staid airgeadais: torthaí oibriúcháin 2019-2024 .............................................................. 8 

3.3 Torthaí Oibriúcháin 2019-2024 ........................................................................................ 8 

3.4 Staid airgeadais: miondealú ar chaiteachas agus ioncam ................................................. 9 

4. Anailís ar dhaoine faoi árachas, ar thairbhithe agus ar liúntais a íocadh .................... 10 

4.1 Gnéithe modheolaíochta ................................................................................................. 10 

4.2. An líon daoine faoi árachas ........................................................................................... 11 

4.3 An líon tairbhithe den scéim um árachas dífhostaíochta agus an ‘cóimheas 

dífhostaíochta’ ...................................................................................................................... 11 

4.3.1 An líon tairbhithe de liúntais dífhostaíochta ............................................................ 11 

4.3.2 Cóimheas dífhostaíochta institiúidí an Aontais ....................................................... 12 

4.4 Forléargas ar an liúntas dífhostaíochta agus ar an bhfad ............................................... 15 

4.4.1 An líon liúntas dífhostaíochta míosúil arna íoc ....................................................... 15 

4.4.2 Fad na Tréimhse Íocaíochta ..................................................................................... 17 

4.5 Dáileadh dífhostaíochta in aghaidh na tíre ..................................................................... 18 

5. Conclúidí ............................................................................................................................. 20 

5.1 Tréimhse 2019 – 2024 .................................................................................................... 20 

5.2 Foráis an Chiste Dífhostaíochta sa ghearrthéarma agus sa mheántéarma ...................... 20 

 

 



   

 

2 
 

1. Eolas cúlra 

I gcomhréir le Coinníollacha Fostaíochta Seirbhíseach Eile (CEOS), tá an liúntas 

dífhostaíochta beartaithe le haghaidh iar-Chomhaltaí den Fhoireann Shealadach (TAnna), iar-

Bhaill Foirne ar Conradh (CAnna) nó iar-Chúntóirí Parlaiminteacha Creidiúnaithe (APAnna) 

atá i ndífhostaíocht ainneonach (seachas baill foirne a d’éirigh as a bpost, mar shampla) i 

ndiaidh fhoirceannadh a seirbhíse le hinstitiúid de chuid an Aontais Eorpaigh, de réir bhrí 

Airteagail 1a agus 1b de Rialacháin Foirne Oifigigh an Aontais Eorpaigh1. Tá an liúntas 

dífhostaíochta sin comhlántach le haon liúntas dífhostaíochta náisiúnta a fhaigheann an 

t-iarbhall foirne.  

Déantar na liúntais sin a mhaoiniú ón gCiste Dífhostaíochta (‘an Ciste’), ar ciste é a mhaoinítear 

le ranníocaíochtaí foirne a chumhdaítear le Coinníollacha Fostaíochta Seirbhíseach Eile (atá 

ina dtairbhithe ionchasacha) agus le ranníocaíochtaí a bhfostóra. 

Faoi Airteagal 28a(11) agus Airteagal 96(11) de Choinníollacha Fostaíochta Seirbhíseach Eile, 

ní mór don Choimisiún tuarascáil a chur isteach ar staid airgeadais na scéime um árachas 

dífhostaíochta gach 2 bhliain. Chun go mbeadh sé níos éasca forás an Chiste a rianú, úsáideann 

an Coimisiún tréimhse thagartha 5 bliana i gcónaí sa tuarascáil dhébhliantúil sin. Cumhdaíodh 

an tréimhse 2017-2022 sa tuarascáil roimhe seo agus is é 2019-2024 tréimhse thagartha na 

tuarascála seo. 

1.1 Struchtúr na tuarascála 

I ndiaidh achoimre ghearr ar phríomhthátail na tuarascála, tugtar forléargas i Roinn 2 ar an 

gcreat dlíthiúil, lena n-áirítear mór-shaintréithe na scéime dífhostaíochta chomh maith leis na 

tagairtí dlíthiúla ábhartha.  

Dírítear i Roinn 3 ar ghnéithe airgeadais an Chiste le linn na tréimhse tagartha agus béim á 

leagan ar fhorás an ioncaim agus an chaiteachais chomh maith leis an iarmhéid carnach.  

Déantar anailís i Roinn 4 ar ghnéithe déimeagrafacha chomhaltaí agus thairbhithe na scéime 

agus ar phríomh-shaintréithe eile amhail fad na tréimhse íocaíochta agus forléargas ar an 

dáileadh cónaithe.  

Tugtar an tuarascáil chun críche le roinnt breithnithe don todhchaí. 

 
1 Rialachán (CE, Euratom) Uimh. 723/2004 ón gComhairle an 22 Márta 2004 lena leasaítear Rialacháin Foirne 

Oifigigh na gComhphobal Eorpach agus Coinníollacha Fostaíochta Sheirbhísigh eile na gComhphobal Eorpach, 

IO L 124, 27.4.2004, ELI: http://data.europa.eu/eli/reg/2004/723/oj. 

http://data.europa.eu/eli/reg/2004/723/oj

Na príomhthátail idir 2019 agus 2024: 

 
 

Tháinig méadú ar chúlchistí an Chiste le linn na tréimhse tuairiscithe, agus bhí os 

cionn EUR 106 mhilliún iontu ag deireadh 2024, méadú ó thart ar EUR 31 mhilliún 

in 2019. 

 

 

 
Mhéadaigh líon na gcomhaltaí go hos cionn 36 689 (méadú 33 % i gcomparáid le 

2019). An tráth céanna, tháinig laghdú 1/3 go 754 ar an líon tairbhithe. 

 

 

 
Tháinig méadú ar an líon liúntas dífhostaíochta le haghaidh gach catagóire. 

Tháinig méadú beag ar na meánliúntais le haghaidh CAnna, agus tháinig laghdú 

beag orthu le haghaidh TAnna agus APAnna.  

2. An Creat Reachtach 

2.1 An Creat Dlíthiúil  

Leagtar síos na coinníollacha lena rialaítear an liúntas dífhostaíochta le haghaidh baill foirne 

shealadacha in Airteagal 28a de Choinníollacha Fostaíochta Seirbhíseach Eile2 agus in 

Airteagal 5 den Iarscríbhinn a ghabhann leis. 

Tá na rialacha comhfhreagracha maidir le baill foirne ar conradh leagtha amach in Airteagal 96 

de Choinníollacha Fostaíochta Seirbhíseach Eile3. 

Tá forálacha teicniúla a bhaineann le sochair slándála sóisialta le fáil in Airteagail 135 agus 

136 de Choinníollacha Fostaíochta Seirbhíseach Eile. 

Rialaítear tabhairt cothrom le dáta an luacha saothair agus na méideanna airgeadais gaolmhara, 

lena n-áirítear an liúntas dífhostaíochta, le hAirteagal 65(1) de na Rialacháin Foirne. 

Bunaítear forálacha mionsonraithe cur chun feidhme maidir leis an scéim liúntais 

dífhostaíochta le Rialachán (CE) Uimh. 780/2009 ón gCoimisiún4. 

Leagtar síos na socruithe nós imeachta maidir le liúntais dífhostaíochta a dheonú do bhaill 

foirne shealadacha sna Rialacha ón gCoimisiún an 14 Iúil 1988 lena gcuirtear chun feidhme 

Airteagal 28a(10) de Choinníollacha Fostaíochta Seirbhíseach Eile5. 

2.2. Tuairisc ar an scéim  

Mar a luaitear i gCaibidil 1, tá an liúntas dífhostaíochta beartaithe le haghaidh iar-Chomhaltaí 

den Fhoireann Shealadach, iar-Bhaill Foirne ar Conradh nó iar-Chúntóirí Parlaiminteacha 

Creidiúnaithe atá i ndífhostaíocht ainneonach i ndiaidh fhoirceannadh a seirbhíse le hinstitiúid 

de chuid an Aontais Eorpaigh, de réir bhrí Airteagal 1 de Rialacháin Foirne Oifigigh an Aontais 

Eorpaigh. Tá an liúntas dífhostaíochta sin comhlántach le haon liúntas dífhostaíochta náisiúnta 

a fhaigheann an t-iarbhall foirne. 6 

 
2 Airteagal 28a de Choinníollacha Fostaíochta Seirbhíseach Eile arna leasú le Rialachán Uimh. 1023/2013 ó 

Pharlaimint na hEorpa agus ón gComhairle an 22 Deireadh Fómhair 2013, IO L 287, 29.10.2013, 

ELI: http://data.europa.eu/eli/reg/2013/1023/oj. 
3 Airteagal 96 de Choinníollacha Fostaíochta Seirbhíseach Eile arna leasú le Rialachán Uimh. 1023/2013 ó 

Pharlaimint na hEorpa agus ón gComhairle an 22 Deireadh Fómhair 2013, IO L 287, 29.10.2013, 

ELI: http://data.europa.eu/eli/reg/2013/1023/oj. 
4 Rialachán (CE) Uimh. 780/2009 ón gCoimisiún an 27 Lúnasa 2009 lena leagtar síos forálacha chun an tríú 

fomhír d’Airteagal 28a(2) agus an tríú fomhír d’Airteagal 96(2) de Choinníollacha Fostaíochta Sheirbhísigh Eile 

an Aontais Eorpaigh a chur chun feidhme, IO L 226, 28.8.2009, ELI: http://data.europa.eu/eli/reg/2009/780/oj. 
5 Rialacha ón gCoimisiún an 14 Iúil 1988, agus comhaontú arna thaifeadadh ag Uachtarán Chúirt Bhreithiúnais 

na gComhphobal Eorpach an 4 Iúil 1989, lena leagtar síos na socruithe mionsonraithe chun na forálacha a 

bhaineann leis an liúntas dífhostaíochta a thabhairt do bhaill den fhoireann shealadach a chur i bhfeidhm, lena 

gcuirtear chun feidhme Airteagal 28a(10) de Choinníollacha Fostaíochta Sheirbhísigh Eile an Aontais Eorpaigh. 
6 Leis an athchóiriú ar na Rialacháin Foirne agus ar Choinníollacha Fostaíochta Seirbhíseach Eile, athchóiriú a 

tháinig i bhfeidhm an 1 Bealtaine 2004, leasaíodh an bunús dlí lena rialaítear incháilitheacht le haghaidh na scéime 

um árachas dífhostaíochta agus na rialacha maidir le ranníocaíochtaí a íoc leis an scéim a bhí i bhfeidhm ó bhí 

1985 ann. Le hathchóiriú eile a tháinig i bhfeidhm i mí Eanáir 2014, cuireadh síneadh le huasfhad conartha na 

mBall Foirne ar Conradh. 

http://data.europa.eu/eli/reg/2013/1023/oj
http://data.europa.eu/eli/reg/2013/1023/oj
http://data.europa.eu/eli/reg/2009/780/oj

Tá tairbhithe i dteideal 60 % den bhuntuarastal deiridh sa chéad 12 mhí, rud a laghdaíonn go 

45 % sa 12 mhí ina dhiaidh sin agus go 30 % sna 12 mhí deiridh. Ní ach ón seachtú mí ar 

aghaidh a bhfuil uasteorainn ag na liúntais dífhostaíochta. 

Ó foilsíodh an tuarascáil dheiridh go luath in 2024 ina ndearnadh anailís ar an staid go dtí 2022, 

laghdaíodh ranníocaíocht dífhostaíochta na foirne ábhartha. Go deimhin, tar éis chonclúidí na 

tuarascála deireanaí7 – inar tuaradh méadú ar chúlchistí an Chiste – choigeartaigh an Coimisiún 

an ranníocaíocht leis an scéim um árachas dífhostaíochta trí Rialachán Tarmligthe8. Is é 0,51 % 

an ráta ranníocaíochta dífhostaíochta nua le haghaidh baill foirne shealadacha agus baill foirne 

ar conradh. Ina theannta sin, tá ranníocaíocht nua na nInstitiúidí ábhartha laghdaithe ó 1,62 % 

go 1,02 %. Ós rud é nach cuid de raon feidhme ama na tuarascála seo é an t-athrú ar an ráta 

ranníocaíochta dífhostaíochta, i.e. níor tháinig an Rialachán Tarmligthe i bhfeidhm faoi 

dheireadh 2024, déanfar measúnú ar a éifeachtaí sa chéad tuarascáil eile lena gcumhdófar an 

tréimhse 2021-2026.  

Le linn raon feidhme ama na tuarascála, maoiníodh an Ciste leis na ranníocaíochtaí a bhailigh 

na baill foirne ar conradh, na baill foirne shealadacha agus na cúntóirí parlaiminteacha 

creidiúnaithe agus na hinstitiúidí de chuid an Aontais Eorpaigh a d’fhostaigh iad, méid arbh é 

a bhí ann 0,81 % agus 1,62 % den bhuntuarastal faoi seach.  

Déantar an liúntas caighdeánach agus na huasmhéideanna agus na híosmhéideanna is iníoctha 

a thabhairt cothrom le dáta sa chaoi chéanna a dtugtar an luach saothair cothrom le dáta agus i 

gcomhréir le hAirteagal 65 de na Rialacháin Foirne.  

Íoctar gach liúntas teaghlaigh atá dlite anuas ar an liúntas dífhostaíochta. Íocann an scéim um 

árachas dífhostaíochta an ranníocaíocht le Comhscéim Árachais Breoiteachta (JSIS) an Aontais 

Eorpaigh (5,1 % de bhuntuarastal tagartha an duine dífhostaithe). Asbhaintear gach sochar 

sóisialta a fhaightear ar an leibhéal náisiúnta (sochair dhífhostaíochta, liúntais teaghlaigh, 

sochair bhreoiteachta, sochair bhreithe, etc.).  

  

 
7 Tuarascáil ón gCoimisiún chuig Parlaimint na hEorpa agus chuig an gComhairle – Tuarascáil 2017-2022 ar staid 

airgeadais na scéime sochar dífhostaíochta le haghaidh iarbhaill den fhoireann shealadach nó iarbhaill foirne ar 

conradh agus iarchúntóirí parlaiminteacha creidiúnaithe atá dífhostaithe i ndiaidh fhoirceannadh a seirbhíse in 

institiúid de chuid an Aontais Eorpaigh (COM(2024) 54 an 6 Feabhra 2024). 
8 Rialachán Tarmligthe (AE) 2025/101 ón gCoimisiún an 27 Samhain 2024 lena gcoigeartaítear na ranníocaíochtaí 

chun an Ciste Speisialta Dífhostaíochta a mhaoiniú a leagtar amach faoi Airteagail 28a agus 96 de Choinníollacha 

Fostaíochta Seirbhíseach Eile, IO L, 2025/101, 31.1.2025, ELI: http://data.europa.eu/eli/reg_del/2025/101/oj. 

http://data.europa.eu/eli/reg_del/2025/101/oj

3. Staid Airgeadais agus Iarmhéid Airgid an Chiste Dífhostaíochta 2019-

2024 

 

 

 

 

 

 

 

 

 

 

 

 

Sa roinn seo léirítear forbairtí ar staid airgeadais an Chiste, a ioncam agus a chaiteachas go 

háirithe, chomh maith le forás chúlchistí an Chiste.  

Baineann an Ciste úsáid as dhá ionstraim bainistíochta le haghaidh a ioncaim agus a 

chaiteachais: 

• cuntas reatha atá lonnaithe sa Bhruiséil le PMO, a bhailíonn ó na baill foirne ar conradh, 

baill foirne shealadacha agus cúntóirí parlaiminteacha creidiúnaithe agus a nInstitiúidí 

agus a nGníomhaireachtaí lena mbaineann na ranníocaíochtaí míosúla agus a íocann an 

liúntas dífhostaíochta agus an ranníocaíocht JSIS lena mbaineann araon. 

• cuntais infheistíochta atá lonnaithe i Lucsamburg faoi bhainistiú AS BUDG.  

 

3.1 Iarmhéid airgid: torthaí oibriúcháin agus iarmhéideanna carntha 2019-2024 

Faoin gcuntasaíocht bunaithe ar airgead, ní thaifeadtar idirbhearta ach amháin nuair a tharla 

insreabhadh nó eis-sreabhadh airgid le linn na tréimhse anailíse atá i gceist agus a thuairiscítear 

leis go cruinn méid an airgid a aistríodh/a fuarthas go hiarbhír i dtréimhse ar leith. I dTábla 1 

tugtar achoimre ar ioncam agus caiteachas mar a iontráladh iad sna cuntais agus ar an iarmhéid 

reatha dá dtoradh9. 

 
9 Chun críoch faisnéise, EUR 1 636 067,14 a bhí i ranníocaíochtaí JSIS in 2021 agus EUR 1 209 776,99 in 2022, 

uimhreacha a bhí san áireamh cheana féin sa líne liúntais dífhostaíochta. Ní chuirtear na sonraí i láthair ar leithligh 

a thuilleadh le haghaidh an 2 bhliain dheiridh toisc go n-íoctar na ranníocaíochtaí sin anois an tráth céanna leis na 

comhpháirteanna eile den liúntas dífhostaíochta (níos mó ná 15) agus nach eilimint ar leith iad, a íoctar trí nós 

imeachta láimhe. 

 

Príomhfhíorais: 

1) Maidir le staid airgeadais an Chiste in 2024, bhí cúlchistí comhiomlána os cionn 

EUR 106 mhilliún i gceist léi, arb é a bhí iontu EUR 27 milliún sa chuntas reatha 

agus os cionn EUR 79 milliún sa chuntas infheistíochta. Fás 243 % is ea é sin i 

gcomparáid le 2019. 

2) Bhí méadú ar an gcaiteachas le linn mhíonna deireanacha 2024 toisc gur tháinig 

borradh ar an líon tairbhithe ar APAnna iad mar gheall ar thoghcháin Pharlaimint na 

hEorpa in 2024. I gcomparáid le 2019, bhí méadú 10 % ann, méadú go EUR 29 

milliún in 2024. 

3) Tháinig méadú cobhsaí ar na figiúirí ranníocaíochta. I gcomparáid le 2019, bhí 

méadú 65 % ann, méadú go dtí os cionn EUR 48 milliún in 2024. 

4) Bhí toradh os cionn EUR 4 mhilliún ar Chúlchistí an Ciste in 2022 agus 2023. 

5) Miondealú de réir na hinstitiúide: Is ón gCoimisiún, ó Pharlaimint na hEorpa agus 

ó Ghníomhaireachtaí a thagann thart ar 90 % de chaiteachas iomlán agus de 

ranníocaíocht iomlán na Scéime. D’fhan sé sin cobhsaí le linn na tréimhse 

tuairiscithe.  

Tábla 1 – An Ciste Dífhostaíochta – Iarmhéid Airgid – Torthaí Oibriúcháin (2019-2024) 

 

Forás na gCuntas Reatha agus Infheistíochta 

Chomh maith leis an gcuntas reatha a sholáthraíonn an leachtacht ó lá go lá agus a bhainistíonn 

idirbhearta na dtairbhithe agus na nInstitiúidí ábhartha, leithdháil an Ciste, ar an bpunann, na 

cistí sin nach bhfuil gá leo faoi láthair dá oibleagáidí, agus a infheistítear faoi bhainistiú AS 

BUDG.  

Agus anailís á déanamh ar chuntais an Chiste, ba é an forás mór a tharla le 5 bliana anuas aistriú 

EUR 75 mhilliún in 2023 ón gcuntas reatha chuig an gcuntas punainne. Infheistíodh na cúlchistí 

sin ar dtús i gcoigilteas ar théarma seasta as a dtagann toradh thart ar 3-4 % in aghaidh na 

bliana, thart ar EUR 900 000 in 2023 agus EUR 3,2 milliún in 2024.  

Tábla 2 – An Ciste Dífhostaíochta – Iarmhéid Airgid (Forbairt an iarmhéid charnaigh 2019-2024) 

 

Léirítear le Tábla 3 iarmhéid carntha an Chiste ar bhealach níos comhdhlúite. Ag tús agus 

deireadh na tréimhse tuairiscithe, bhí an cuntas reatha ar leibhéil chomhchosúla thart ar EUR 

27 milliún, ach chuaigh an roinn Infheistíochtaí ó thart ar EUR 22 000 go dtí os cionn EUR 79 

milliún.  

Tábla 3 – An Ciste Dífhostaíochta – Iarmhéid Carnach (2019-2024) 

 

3.2 Staid airgeadais: torthaí oibriúcháin 2019-2024 

Sa chuntasaíocht fabhraithe, déantar idirbhearta a thaifeadadh sna cuntais tráth a bhíonn an 

ranníocaíocht leis an gCiste nó íocaíocht an tsochair dífhostaíochta dlite. Fágann sé sin go 

mbíonn roinnt neamhréireachtaí ann leis an gcuntasaíocht bunaithe ar airgead toisc go 

gcumhdaíonn roinnt ranníocaíochtaí a fuarthas ag tús bhliain N tréimhsí gníomhaíochta ag 

deireadh bhliain n-1 nó go gcumhdaíonn roinnt méideanna a íocadh ag tús bhliain N tréimhsí 

dífhostaíochta ag deireadh bhliain n-1.  

Tábla 4 – An Ciste Dífhostaíochta – Staid Airgeadais – Torthaí Oibriúcháin (2019-2024) 

 

 

3.3 Torthaí Oibriúcháin 2019-2024  

Le blianta beaga anuas, bhí figiúirí maithe i gceist le toradh oibriúcháin an Chiste agus thart ar 

EUR 12 mhilliún in aghaidh na bliana a bhí i gceist leis na gnóthachain a fuarthas ar an meán 

le linn na tréimhse tagartha agus thart ar EUR 20 milliún a bhí i gceist sna 3 bliana deireanacha. 

De bharr na dinimice sin, bhain na cúlchistí carnacha os cionn EUR 106 mhilliún amach ag 

deireadh 2024, is é sin méadú os cionn 243 % i ndáil leis an EUR 30 milliún a bhí ann in 2019.  

Chuir an timthriallacht aitheanta sa chaiteachas, as a n-eascraíonn borradh sealadach ar 

APAnna dífhostaithe, leis an méadú ar an gcaiteachas in 2024. Mar sin féin, le linn na bliana 

sin, ní raibh easnamh ann ach amháin le linn mhí Dheireadh Fómhair, ar luach EUR 600 000. 

Bhí EUR 27 milliún sa chuntas reatha ag deireadh 2024, rud a sholáthraíonn, in éineacht le 

thart ar EUR 78 milliún sa phunann, maolán leachtachta don scéim lena maolaítear easnaimh 

a d’fhéadfadh a bheith ann in 2025 mar gheall ar líon na APAnna dífhostaithe.  

Agus anailís á déanamh ar fhorás an ioncaim le 5 bliana anuas, bhí meánmhéadú bliantúil 10 % 

ann sa tréimhse 2019-2024, ar luasghéarú beag é ar mheánmhéadú na tuarascála roimhe sin 

(2017-2022) nuair a taifeadadh meánmhéadú thart ar 9 %. In 2024, os cionn EUR 48 milliún a 

bhí san ioncam iomlán.  

Maidir leis an bhforás ar an gcaiteachas le 5 bliana anuas, tar éis laghdú in 2021 agus 2022, 

tháinig téarnamh faoi bheagnach 9 % air in 2023 agus faoi níos mó ná 34 % in 2024, nuair a 

bhain sé amach beagnach EUR 30 milliún, leibhéal atá thart ar 10 % níos airde ná 2019, ach 

níos lú ná an bhuaic EUR 32 mhilliún a bhí ann in 2020.  

Fíor 3.3.1 Forás an Chiste Dífhostaíochta  

 

Foinse: Tábla 1, Tábla 2 

3.4 Staid airgeadais: miondealú ar chaiteachas agus ioncam  

I dTábla 5 tugtar miondealú ar chaiteachas agus ioncam de réir na hinstitiúide agus le haghaidh 

gach gníomhaireachta i ndearbhthéarmaí agus i dtéarmaí coibhneasta araon. Tugann an forás 

ar ranníocaíocht agus caiteachas gach institiúide agus na ngníomhaireachtaí léargas 

ilchineálach.  

Tábla 5 – An Ciste Dífhostaíochta – An staid airgeadais: Miondealú ar chaiteachas agus ioncam 

de réir institiúide (2019 – 2024)  

4. Anailís ar dhaoine faoi árachas, ar thairbhithe agus ar liúntais a 

íocadh 

 

 

 

 

 

 

 

 

 

 

 

 

 

 

4.1 Gnéithe modheolaíochta 

Agus an daonra a bhfuil tionchar ag an scéim air á mheas, san anailís sa tuarascáil roimhe seo 

agus sa tuarascáil reatha úsáideadh an daonra a bhí cláraithe i mí na Nollag gach bliain mar 

chomhaltaí nó mar thairbhithe. Fágann sé sin go bhfuil cur chuige anailíseach simplí ann. 

Príomhfhíorais: 

1) Bhí 36,689 ranníocóir ann i mí na Nollag 2024, méadú 34 % i gcomparáid le 

2019.  

2) Bhí 754 tairbhí ann i mí na Nollag 2024, laghdú 31 % i gcomparáid le 2019.  

3) Tháinig laghdú ó 4 % go 2 % ar an gcóimheas dífhostaíochta comhiomlán 

ar fud na nInstitiúidí agus na nGníomhaireachtaí uile le linn na tréimhse.  

4) Tháinig méadú beag ar an bhfad dífhostaíochta go 8,8 mí ar an meán in 2024 

ó 8,5 mí in 2019. 

5) Dáileadh geografach na dtairbhithe: sa Bheilg a bhí 51 % de na tairbhithe 

in 2024, agus 27 % díobh ina gcónaí i Lucsamburg, san Iodáil, sa Spáinn agus 

sa Fhrainc. 

4.2. An líon daoine faoi árachas  

Agus comhaltaí na scéime ag deireadh na bliana á gcur san áireamh, léiríonn na sonraí méadú 

leanúnach ar an daonra le blianta beaga anuas. Le linn na tréimhse tagartha, tháinig méadú 

34 % ar dhaonra na foirne sealadaí, agus bhí 36 689 nduine ann ag deireadh 2024. 

Tábla 6 – An líon comhaltaí den scéim um árachas dífhostaíochta  

 

Cé go raibh méadú i ndearbhthéarmaí i ngach catagóir conartha, bhí luas difriúil ag baint le 

forás gach catagóire. Go sonrach, tháinig méadú 54 % ar TAnna go 16 929, tháinig méadú 21 % 

ar CAnna go 17 779 agus tháinig méadú 8 % ar APAnna go 1 981.  

4.3 An líon tairbhithe den scéim um árachas dífhostaíochta agus an ‘cóimheas 

dífhostaíochta’ 

4.3.1 An líon tairbhithe de liúntais dífhostaíochta 

Tháinig laghdú os cionn 31 % ar an líon tairbhithe ag deireadh gach bliana le linn na tréimhse 

tagartha, ó 1 096 in 2019 go 754 in 2024. Bhain na mórchoigeartuithe le TAnna agus CAnna, 

-43 % agus -40 % faoi seach, agus bhí laghdú -14 % ar APAnna.  

Tábla 7 – An líon tairbhithe den scéim um árachas dífhostaíochta 

 

Tháinig laghdú ar an líon tairbhithe tar éis 2020 le haghaidh gach cineáil daonra agus d’fhan 

sé réasúnta cobhsaí go dtí 2023. In 2024, tháinig méadú ar na tairbhithe i gcatagóir na APAnna 

chun bheith ar an ngrúpa is mó, cé go raibh an líon faoi bhun an leibhéil a baineadh amach in 

2019 go fóill.  

Fíor 4.3.1.1 Forléargas ar na tairbhithe 2019 – 2024 arna mhiondealú de réir an chineáil conartha 

 

Foinse: Tábla 7 

4.3.2 Cóimheas dífhostaíochta institiúidí an Aontais 

Agus comparáid á déanamh idir na tairbhithe agus comhaltaí na scéime, is féidir measúnú a 

dhéanamh ar an gcóimheas dífhostaíochta. I bhfianaise an mhéadaithe leanúnaigh ar 

chomhaltaí agus an laghdaithe chomhfhreagraigh ó 2019 go 2024 ar thairbhithe, léiríonn an 

cóimheas dífhostaíochta comhiomlán an treocht sin le laghdú comhfhreagrach ar laghdú 

beagnach 50 % é ó 3,99 % in 2019 go 2,05 % in 2024.  

Tábla 8 – Cóimheas Dífhostaíochta – Cóimheas idir tairbhithe den liúntas dífhostaíochta 

ó scéim árachais an Aontais agus iad siúd a íocann isteach ann, figiúirí mhí na Nollag 

(2019 – 2024) 

 

Go háirithe, léiríonn forás timthriallach na APAnna borradh le linn bhliain na dtoghchán do 

Pharlaimint na hEorpa agus sa bhliain ina dhiaidh sin.  

Fíor 4.3.2.1 Forás an chóimheasa dífhostaíochta arna mhiondealú de réir Institiúidí agus i 

gcomparáid leis an scéim chomhiomlán  

 

Foinse: Táblaí 6, 7, 8

Tábla 8 B – Comparáid idir an daonra gníomhach agus na tairbhithe 

4.4 Forléargas ar an liúntas dífhostaíochta agus ar an bhfad 

De bhun Airteagal 28a(4) agus Airteagal 96(4)de Choinníollacha Fostaíochta Seirbhíseach 

Eile, íoctar an liúntas dífhostaíochta ar feadh tréimhse a chomhfhreagraíonn d’aon trian den 

tréimhse seirbhíse, suas le 36 mhí. Sna hAirteagail chéanna, luaitear go n-íocann an tAontas an 

liúntas incháilithe iomlán nó, i gcás scéimeanna náisiúnta a bheith ann a bhfuil an tairbhí ina 

dteideal, go n-íocann an tAontas an difríocht dá mba rud é go mbeadh an méid náisiúnta níos 

ísle ná an méid incháilithe d’institiúidí an Aontais.  

Tábla 9 – Miondealú ar an líon sochar arna íoc in aghaidh na hinstitiúide agus in aghaidh an 

chineáil conartha   

 

4.4.1 An líon liúntas dífhostaíochta míosúil arna íoc 

D’fhan an líon liúntas arna íoc seasmhach ag thart ar 11 800 idir 2019 agus 2023, sular shroich 

sé 15 869 in 2024. Agus comparáid á déanamh idir an líon íocaíochtaí le APAnna in 2019 agus 

2024, tugtar méadú 58 % go 5 427 faoi deara. Tháinig méadú 53 % agus 15 % faoi seach ar 

líon na n-íocaíochtaí le TAnna agus le CAnna le linn na tréimhse tagartha, rud atá contrártha le 

treocht an lín tairbhithe sa tréimhse chéanna. Is é an míniú air sin go ndéantar níos mó idirbheart 

in aghaidh na dtairbhithe, agus gur tháinig méadú ar mheánfhad na sochar a fuarthas in 2024.  

 

Tábla 10 – An líon liúntas míosúil arna íoc agus an meánliúntas in aghaidh an chineáil conartha 

(2019 – 2024) 

4.4.2 Fad na Tréimhse Íocaíochta 

Le linn na tréimhse tagartha, tháinig méadú ar an meánfhad comhiomlán ó bheagnach 8,5 mí 

in 2019 go thart ar 9,0 mí in 2024. Tá an treocht sin mar thoradh ar thréimhsí méadaithe sa 

Pharlaimint, sa Chúirt Bhreithiúnais, sa Chúirt Iniúchóirí agus i nGníomhaireachtaí. Lean an 

Pharlaimint conair thimthriallach mar gheall ar thionchar na dtoghchán.  

Tábla 11 – Fad na tréimhse íocaíochta, i míonna  

 

In 2019 agus 2024, bhí laghdú ar fhad an liúntais dífhostaíochta sa Pharlaimint i gcomparáid 

leis na blianta roimhe sin faoi seach, rud a mhínítear le hinsreabhadh na dtairbhithe ar APAnna 

iad tar éis na dtoghchán i mí an Mheithimh agus a thosaigh ag fáil a liúntas ó mhí Lúnasa/mí 

Mheán Fómhair. Dá bhrí sin, tá tionchar ag an méadú ar an líon liúntas ar an ráithe dheireanach, 

rud a bhrúnn síos an meánfhad foriomlán. In 2024, ba ag an gComhairle an meánfhad ba 

ghiorra, thart ar 6 mhí, agus ba ag an gCúirt Iniúchóirí agus ag na Gníomhaireachtaí an fad ab 

fhaide, ab fhaide ná 11 mhí iad araon.  

Fíor 4.4.2.1 Comparáid ar an bhfad i míonna (2019-2024) 

 

Foinse: Tábla 11 

 

4.5 Dáileadh dífhostaíochta in aghaidh na tíre 

Ag féachaint do phrionsabal na comhlántachta mar a chuirtear i bhfeidhm é maidir leis an scéim 

um árachas dífhostaíochta, tá suntas ag baint le tír chónaithe fhaighteoir an liúntais 

dífhostaíochta, go háirithe i bhfianaise na gcritéar incháilitheachta éagsúil le haghaidh sochar 

dífhostaíochta náisiúnta sna Ballstáit éagsúla. 

Is sa Bheilg atá formhór thairbhithe na scéime (51 %) agus, go pointe áirithe, is sa Spáinn, san 

Iodáil, sa Fhrainc agus i Lucsamburg atá siad freisin, 27 % den iomlán i dtéarmaí comhiomlána. 

Go dtí deireadh na hidirthréimhse an 31 Nollaig 2020, measadh gur Bhallstát é an Ríocht 

Aontaithe10, rud a d’fhág go raibh cead ag iarbhaill foirne liúntas dífhostaíochta a fháil agus 

iad ina gcónaí sa Ríocht Aontaithe. De bhun Airteagal 115 den Chomhaontú um Tharraingt 

Siar11, beidh feidhm ag Airteagail 28a, 96 agus 136 de Choinníollacha Fostaíochta Seirbhíseach 

 
10 Airteagal 127(6) den Chomhaontú maidir le Ríocht Aontaithe na Breataine Móire agus Thuaisceart Éireann a 

bheith ag tarraingt siar as an Aontas Eorpach agus as an gComhphobal Eorpach do Fhuinneamh Adamhach, IO L 

29, 31.1.2020, lgh. 7–187, ELI: http://data.europa.eu/eli/treaty/withd_2020/sign. 
11 Comhaontú maidir le Ríocht Aontaithe na Breataine Móire agus Thuaisceart Éireann a bheith ag tarraingt siar 

as an Aontas Eorpach agus as an gComhphobal Eorpach do Fhuinneamh Adamhach, IO L 29, 31.1.2020, lgh. 7–

187, ELI: http://data.europa.eu/eli/treaty/withd_2020/sign, 

Eile maidir le seirbhísigh eile den Aontas d’aon náisiúntacht, lena n-áirítear iarsheirbhísigh a 

ranníoc le scéim dífhostaíochta an Aontais roimh dheireadh na hidirthréimhse má tá cónaí orthu 

sa Ríocht Aontaithe agus má tá siad cláraithe le seirbhísí dífhostaíochta na Ríochta Aontaithe.  

Tábla 12 – Tír chónaithe tairbhithe de liúntas dífhostaíochta an Aontais  

5. Conclúidí 

5.1 Tréimhse 2019 – 2024 

Tháinig méadú suntasach ar Chúlchistí an Chiste, le linn an dara leath den tréimhse thagartha 

go háirithe, agus bhí torthaí oibríochtúla bliantúla dearfacha thart ar EUR 20 milliún ann le 3 

bliana anuas.  

Dá réir sin, shroich na cúlchistí carnacha sa chuntas reatha EUR 27 milliún, agus nuair a 

chuirtear leis an EUR 78 milliún sa phunann infheistíochta iad, fágtar go raibh comhiomlán os 

cionn EUR 106 mhilliún ann ag deireadh 2024. 

5.2 Foráis an Chiste Dífhostaíochta sa ghearrthéarma agus sa mheántéarma 

Ar bhonn na mbarúlacha a áirítear sa tuarascáil, tá coinne leis go mbainfidh an t-iarmhéid 

foriomlán cothromaíocht amach thar an tréimhse ama sin.  

Mar a leagtar amach i gCaibidil 2.2, tar éis chonclúidí na tuarascála deireanaí maidir leis an 

scéim dífhostaíochta, choigeartaigh an Coimisiún an ranníocaíocht leis an scéim um árachas 

dífhostaíochta trí Rialachán Tarmligthe12. Is é 0,51 % an ráta ranníocaíochta dífhostaíochta nua 

le haghaidh baill foirne shealadacha agus baill foirne ar conradh. Ina theannta sin, is é 1,02 % 

ranníocaíocht nua na nInstitiúidí ábhartha. Ós rud é nach cuid de raon feidhme ama na 

tuarascála seo é an t-athrú ar an ráta ranníocaíochta dífhostaíochta, i.e. níor tháinig an Rialachán 

Tarmligthe i bhfeidhm faoi dheireadh 2024, déanfar measúnú ar a éifeachtaí sa chéad tuarascáil 

eile lena gcumhdófar an tréimhse 2021-2026.  

Leanfaidh an Coimisiún d’fhaireachán tráthrialta a dhéanamh ar staid airgeadais an Chiste agus 

molfaidh sé bearta leordhóthanacha de réir forbairtí ábhartha agus ar mhaithe le cothromaíocht 

na scéime.  

 

 
12 Rialachán Tarmligthe (AE) 2025/101 ón gCoimisiún an 27 Samhain 2024 lena gcoigeartaítear na 

ranníocaíochtaí chun an Ciste Speisialta Dífhostaíochta a mhaoiniú a leagtar amach faoi Airteagail 28a agus 96 

de Choinníollacha Fostaíochta Seirbhíseach Eile, IO L, 2025/101, 31.1.2025, 

ELI: http://data.europa.eu/eli/reg_del/2025/101/oj. 

http://data.europa.eu/eli/reg_del/2025/101/oj

